
 
 

PAKAAMMO MAIPAPAN ITI NAISINGASING A PANNAKAAMENDAR 

TI KONSTITUSION TI ESTADO TI HAWAII 
   

Iti pannakaiwayat ti Regular Sessions iti 2015-2016, ti Maika-28 a Lehislatura, 
dua a gakat a naglaon iti singasing a pannakaamendar ti Konstitusion ti naadaptar 

kas mayannurot iti rekisito ti Artikulo XVII, Seksion 3 ti Konstitusion ti Estado ti 

Hawaii. 
 

S.B. No. 143, S.D. 1, H.D. 1 

MAISINGASING A MAAMENDARAN TI KONSTITUSION TI HAWAII 
TAPNO MABALIWAN TI MAITUTOP A KATUKAD A BALOR ITI 

KONTROBERSIA A REKISITO PARA KADAGITI PANAGUSIG BABAEN TI 
HURADO ITI PAKASEKNAN DAGITI KASO A SIBIL ITI BABAEN TI 

GAGANGAY A PAGLINTEGAN MANIPUD $5,000 NGA AGBALIN $10,000. 
 

MAPATALGEDAN BABAEN TI LEHISLATURA TI ESTADO TI 

HAWAII: 
 SEKSION 1. Panggep daytoy nga Linteg ti mangisingasing iti pannakaamendar 
ti artikulo I, seksion 13, iti Konstitusion ti Estado ti Hawaii tapno maingato ti 

maitutop a katukad a balor  iti kontrobersia a rekisito para kadagiti panagusig 

babaen ti hurado kadagiti kaso a sibil iti babaen ti gagangay a linteg manipud 
$5,000 agingga iti $10,000. 
 SEKSION 2. Ti artikulo I, seksion 13, iti Konstitusion ti Estado ti Hawaii ket 

naamendaran tapno mabasa a kas iti sumaganad: 
 

"PANNAKAUSIG BABAEN TI HURADO, DAGITI KASO A SIBIL 
 Seksion 13. Kadagiti kaso a mainaig iti gagangay a linteg a ti balor ti 
kontrobersia a naad-adu ngem iti [lima] sangapulo a ribu a doliar, ti kalintegan a 

mausig babaen ti hurado ket masapul a mapagtalinaed. Mabalin a mangipaay ti 

lehislatura ti husga wenno sentensia babaen ti saan a nababbaba ngem tallo-nga-
apagkapat  dagiti mangbukel iti hurado." 
 SEKSION 3. Ti saludsod a maiprinta iti balota ket masapul a kas iti 

sumaganad: 
"Kasapulan kadi a ti maitutop a katukad a balor iti kontrobersia a rekisito iti 

para kadagiti kaso a mausig babaen ti hurado kadagiti kaso a sibil babaen ti 

gagangay a linteg ket maipangato manipud $5,000  nga agbalin a $10,000?" 
 SEKSION 4.  Ti paset ti Konstitusion a maamendaran ket naikabil iti uneg ti 

braket ken naikkat. Ti baro a paset ti konstitusion ket naugedan ti babaenna. 
 SEKSION 5. Daytoy a panagamendar ket agepekto apaman a masurot ti 
annuroten ti artikulo XVII, seksion 3, iti Konstitusion ti Estado ti Hawaii. 
 

S.B. No. 2554 
MAISINGASING A MAAMENDARAN TI ARTIKULO VII, SEKSION 6, ITI 

KONSTITUSION TI HAWAII, MAINAIG ITI DISPOSISION TI AGSOBRA A 

MAPASTREK. 
 

MAPATALGEDAN BABAEN TI LEHISLATURA TI ESTADO TI 

HAWAII: 
 SEKSION 1. Panggep daytoy nga Linteg ti mangisingasing iti pannakaamendar 

ti artikulo VII, seksion 6, iti Konstitusion ti Hawaii  tapno mabaliwan ti rekisito 

para iti agsobra a general a pundo manipud iti mapastrek ket maisubli kadagiti 
umili nga agbaybayad iti buis iti Estado wenno maideposito iti reserba a pundo. 
 Ti naisingasing a maamendar ket mangipaay dagiti nayon nga alternatibo para 

iti disposision ti sobra iti napastrek a general a pundo babaen ti panangipalubos iti 
apropriasion ti general a pundo a maisapsapa a maibayad iti ania man kadagiti 

sumaganad: 
 (1) General nga obligasion a sineguroan nga utang a serbisio; wenno 
 (2) Pension wenno dadduma pay a sungsungbatan a benepisio a maawat 

kalpasan nga awanen iti trabaho. 

 Dagitoy nga alternatibo ti mangpalubos iti lehislatura a mangisagana iti 
kasapulan nga apropriasion iti general a pundo tapno matulongan dagiti 

agbaybayad iti buis a makaurnong iti nabaybayag a tiempo. Ti nasapsapa a 

pannakabayad dagiti utang a mabayadan koma iti mabayag a  panawen wenno 
dagiti saan a napundoan nga utang ti mangbalanse ken mangpadaras iti 

panagbayad babaen ti panangaramat iti sobra a kuarta para iti ad-adu ken agpaut a 
pagsayaatan iti saan a natudingan a gatad a bayadan para dagiti sumaruno a 

henerasion. Ti saan a natudingan a gatad a bayadan ket mangipaay ti naluklukayto 

a panagdesision ti estado maipapan iti panangigastosna iti mapastrekna iti 
masakbayan. Mamati ti lehislatura a ti panagaramat kadagiti alternatibo ket 

mabalin a makatulong a mangidur-as iti interes ti publiko ken masapul madadaan 

kadagiti sumarsaruno a lehislatura. 

 Panggep ti lehislatura a saan a maisayangkat a bukbukodda dagiti alternatibo. 

Gandat ti lehislatura a mabalin a madadaan laeng dagiti alternatibo  kalpasan a 
mapanday dagiti probision iti linteg tapno maestablisar dagiti kondision a dagiti 

mayuna a maibayad  masapul a mayannurot iti pammilin tapno saanna a 

salungasingen daytoy a pannakaamendar iti konstitusion. 

 SEKSION 2. Artikulo VII, seksion 6, iti Konstitusion ti Estado ti Hawaii ket 

naamendaran tapno mabasa a kas iti sumaganad: 
 "Seksion 6. No ti balanse iti general a pundo ti estado iti panaggibus ti dua 
a nagsaruno a fiscal a tawen ket nangatngato ngem iti lima porsiento ti kadagupan 

ti napastrek a pundo iti nasao a nagsaruno a dua a fiscal a tawen, ti lehislatura iti 

sumaruno a regular a session ket [mangipaay]: 
(1) Mangipaay iti mapasubli a pundo nga aggapu iti buis wenno benepisio 

nga aggapu iti buis kadagiti umili nga agbaybayad iti buis iti Estado, 

[wenno mangaramid] a kas sagudayen ti linteg; 
(2) Mangited ti deposito iti maysa wenno ad-adu pay a pundo, kas sagudayen 

ti  linteg, tapno agpaay a temporario a pagtaudan iti nayon a pundo ti 

Estado a maaramat iti panawen ti emerhensia, panagsuek ti ekonomia, 
wenno no mapasamak ti saan a mapakpakadaan a panagbaba ti mapastrek, 

kas sagudayen ti linteg [.]; wenno 

(3) Mangilatang iti general a pundo  a maaramat para iti maisapsapa a 
pannakabayad para iti ania man wenno kadagiti sumaganad a dua a kas 

ituyang ti linteg: 

(A) Serbisio a pagbayad iti utang para iti general nga obligasion 

nga inseguro a naggapu iti Estado; wenno 

(B) Pension wenno dadduma pay a sungsungbatan a benepisio 

kalpasanna nga awanen ti trabaho a naurnong para kadagiti 
empleado ti estado. 

Para iti naikairantaan ti daytoy a paragrap, ti kaipapanan ti "pre-payment" 
wenno nasapsapa a bayad ket panagbayad para iti fiscal a tawen a 

nagsobra iti kasapulan a kababaan a maibayad para iti nasao a fiscal a 

tawen  babaen ti panaggarantia babaen ti katulagan wenno linteg." 
 SEKSION 3.  Ti saludsod a maiprinta iti balota ket masapul a kas iti 

sumaganad: 
"Kasapulan kadi nga ipaayan ti lehislatura, a no ti balanse ti general a pundo ti 
estado iti panaggibus ti nagsaruno a dua a fiscal a tawen ket nangatngato ngem 

lima a porsiento iti pundo a mapastrek para iti dua a fiscal a tawen, dagiti nayon 

nga alternatibo  a panangilatang iti general a pundo para iti nasapsapa a 
panagbayad iti ania man wenno agpada a para kadagiti sumaganad: 

(1) Serbisio a pagbayad iti utang para iti general nga obligasion 

nga inseguro a naggapu iti Estado; wenno 
(2) Pension wenno dadduma pay a sungsungbatan a benepisio kalpasanna 

nga awanen ti trabaho a naurnong para kadagiti empleado ti estado?" 

 SEKSION 4.  Ti paset ti linteg a maamendaran ket naikabil iti uneg ti braket 
ken naikkat. Ti baro a paset ti linteg ket naugedan ti babaenna. 

 SEKSION 5.  Daytoy a panagamendar ket agepekto apaman a masurot ti 

annuroten ti artikulo XVII, seksion 3, iti Konstitusion ti Estado ti Hawaii. 

